
S. TOMÉ DE RECARÉ
Comunidade titular: parroquia de San Tomé de Recaré (Valadouro)
Forma xurídica: MVMC
Superficie: 321 ha
N.º de comuneiras/os: 5 (3 mulleres, 2 homes)
N.º mulleres no órgano de goberno: 1 (de 3)

Besta no monte de 
Recaré. Ao fondo Os 

Penidos  [L. Lagos]

Pedrasfitas no Prado das Chantas [D. Porto]

Voitre negro (Aegypius 
monachus) [J. Rückert]

Chasco do monte 
(Oenanthe oenanthe) 
[L. Lagos]

Xunca de algodón 
(Eriophorum 
angustifolium), planta 
característica das 
turbeiras [L. Lagos]

Síntese histórica

Recaré formou parte da xu-
risdición do Valadouro que, 
se ben estaba baixo o señorío 
da Igrexa de Mondoñedo, tiña 
gran número de herdades afo-
radas ao Mariscal Pedro Pardo 
de Cela e, posteriormente, aos 
seus descendentes. San Tomé 
de Recaré fora unha das “te-
rrerías” do Mariscal, aínda que 
co paso dos séculos as distin-
tintas herdades da parroquia 
acabarían pagando rendas a 
señores dispares, desde o Con-
vento de Santa Clara de Riba-
deo até o Duque de Berwick.

Historicamente, a veciñanza 
preiteou para defender os seus 
montes, como ilustra unha de-

manda contra o señorío de 
Mondoñedo de 1578 xunto cos 
veciños de Fruxulfe polas plan-
tacións de árbores, ou outra de 
1798 relativa a unha disputa 
con San Xiao de Recaré polos 
montes de Cabo e Tallo. Logo 
de que o monte fose usurpado 
polo Patrimonio Forestal do 
Estado, en 1979 a veciñanza 
de Recaré solicitou a súa clasi-
ficación como veciñal en man 
común.

Na actualidade, o uso principal 
é o gandeiro por parte das 4 
familias comuneiras, que se 
organizan para arranxar os 
peches, realizar rozas e vixiar 
o gando.

CONTEXTO
Situación

A parroquia de San Tomé de 
Recaré, con 17 núcleos de 
poboación, sitúase na parte 
central do Concello de Vala-
douro, lindando polo norte con 
Santa María de Vilacampa e 
Santa Cruz, polo oeste e sur 
con Santa Eulalia de Frexulfe, 
e polo leste con Santa María 
de Ferreira. Este monte sitúase 
nos contrafortes ao norte da 
Serra do Xistral, ocupando os 
montes coñecidos como Os 
Penidos e a súa ladeira cara 
ao leste. Abrangue altitudes 
entre os 400 e os 790 metros. 
O rego de Pedrouzos, tributario 
do Ouro, atravesa o monte en 
dirección suroeste-nordeste. 

VALORES DE  
CONSERVACIÓN
Aproximadamente a metade 
do monte de San Tomé de 
Recaré atópase incluído na 
ZEC Serra do Xistral e a súa 
totalidade forma parte da 
Reserva da Biosfera Terras 
do Miño. O monte presenta 
197 ha de hábitats priorita-
rios, destacando as exten-
sións de queirogais húmidos 
(4020*) ben conservados, na 
súa maior parte nas zonas 
máis altas do monte, cara 
aos Penidos. Entre os quei-
rogais, ocupando posicións 
topográficas en depresións, 
aparecen salpicadas notá-
beis representacións de tur-
beiras altas activas (7110*) 
con 19 ha. Destaca a tur-
beira de Chao de Veiga do 
Mol, que con até 9,5 metros 
de profundidade de turba 
constitúe un rexistro único 
do clima do Holoceno. Co-
mezou a formarse sobre un 
circo glaciar hai 10 000 anos 
e representa un importante 
reservorio de carbono. As 
turbeiras de cobertor (7130*) 
esténdense por 29 ha.

Os queirogais húmidos están 
dominados por Erica ma-
ckayana, unha queiroga en-
démica presente unicamente 
no norte de península ibérica 

Queirogal húmido con Erica mackayana na Pasada das Lousas [L. Lagos]

Grea de bestas na Pasada das Lousas, ao fondo Os Penidos [L. Lagos]

e oeste de Irlanda. Ademais, 
aparecen especies de intere-
se (en regresión na Europa 
atlántica), como poden ser 
Gentiana pneumonanthe, 
Cuscuta epithymum  ou 
Serratula tinctoria. Nas tur-
beiras altas atopamos unha 
flora moi especializada a 
ambientes higrófilos e con 
escasos nutrientes como son 
as plantas carnívoras Dro-
sera rotundifolia, Drosera 
intermedia ou Pinguicola 
grandiflora, e especies de 
interese como o endemismo 
ibérico Carex durieui. 

Neste mosaico de turbeiras 
e queirogais existe unha rica 
diversidade de fauna. Entre 
os anfibios destaca a Rana 
parvipalmata .  Por outra 
parte, ademais da presenza 
de lobo (Canis lupus signa-
tus), é notoria a presenza 
de gato montés (Felis sil-
vestris) e, entre as aves, 
destaca o voitre eurasiáti-
co (Gyps fulvus), ás veces 
acompañados dalgún voitre 
negro (Aegypius mona-
chus) e moi asociados ao 
sistema depredador-presa 
entre o lobo e os cabalos 
salvaxes. Obsérvanse regu-
larmente especies como a 
cobreira europea (Circae-
tus gallicus), o abelleiro 

europeo (Pernis apivorus), 
o falcón peregrino (Falco 
peregrinus), o corvo viaraz 
(Corvus corone) ou a papuxa 
rabilonga (Sylvia undata).

A abundancia de restos ar-
queolóxicos é testemuño da 
importancia da zona para os 
habitantes de tempos preté-
ritos. Entre as nove mámoas 

e túmulos catalogados en 
Campo de Chaos, Chao da 
Veiga, Sabucedo e no Curro 
de San Tomé, destaca o de 
Arca do Chao do Padorno 
(Dolmen de San Tomé). Tam-
bén é notorio o círculo lítico 
do Prado das Chantas, de 
cronoloxía incerta, con 250 
pedrafitas de granito.



Roza manual en enreixado para facilitar o control do toxo [L. Lagos]

BOAS PRÁCTICAS
Manexo tradicional das bestas

A comunidade conserva o siste-
ma de manexo tradicional dos 
cabalos salvaxes. Isto é beneficio-
so tanto desde o punto de vista 
pascícola para o gando vacún 
como para manter uns queirogais 
ben conservados, abertos e con 
pouco toxo. Actualmente hai por 
volta de 80 cabezas de cabalos 
no monte, aínda que con tenden-
cia a diminuír debido ao elevado 
nivel depredatorio ao que están 
sometidos os poldros. A comu-
nidade mantén tamén unha im-
portante actividade gandeira en 
extensivo cunhas 200 vacas que 
usan os pasteiros mellorados e 
os queirogais, realizando rozas 
en zonas puntuais. 

Até 2019 víñase celebrando 
anualmente a festa da Rapa das 
Bestas, que foi declarada Fes-
ta de Interese Turístico Rexional. 
Ademais de entrañar a conserva-
ción dun elemento cultural e et-
nográfico, a rapa ten sido impor-

Proxecto de ordenación e 
pagamentos por resultados 
de conservación

Recaré foi un dos montes do 
Xistral que participou no pro-
xecto LIFE in Common Land, 
redactando, no marco do mes-
mo, un proxecto de ordena-
ción forestal que incorpora un 
Modelo de xestión baseado en 

resultados de conservación. 
Deste xeito, procurábase in-
tegrar os usos existentes no 
monte (principalmente gan-
deiros) coa conservación dos 
hábitats prioritarios. O mo-
delo parte dunha cartografía 
dos hábitats das ZEC e dunha 
avaliación do seu estado de 
conservación, propoñendo 

Paisaxe de queirogais pastoreados no Campo Tesouro [L. Lagos]

tante como elemento para unir 
a comunidade e como atractivo 
turístico para a contorna.

Traballos de conservación de 
hábitats

Como parte dos traballos demos-
trativos de mellora e conserva-
ción de hábitats levados a cabo 
co proxecto LIFE in Common Land, 
recuperouse unha zona de quei-
rogal que quedara illada e sen 
uso por parte das bestas e que, 
consecuentemente, amosaba un 
queirogal pechado e co mato 
moi alto. Por un lado, levouse a 
cabo unha modificación nos pe-
ches para permitir o acceso das 
bestas. Por outro, para facilitar o 
control do toxo, realizouse unha 
roza mecanizada onde foi posíbel 
e unha roza manual en enreixa-
do, onde non era mecanizábel. O 
mato retirouse para non achegar 
materia orgánica ao queirogal. A 
entrada das bestas logo da ac-
tuación conseguiu que os camiños 
se fosen mantendo e ampliando 
para lograr un queirogal aberto.

Manexo das bestas no curro de Recaré [L. Lagos]

Boa parte dos queirogais 
húmidos de Recaré están 
en Rede Natura 2000  
[A . Laborda]

Rede Natura 2000

A Rede Natura 2000 foi esta-
blecida pola Unión Europea 
para a protección de hábitats 
e especies en retroceso ou 
en perigo de extinción. Está 
composta por zonas de es-
pecial conservación (ZEC) e 
zonas de especial protección 
para as aves (ZEPA) aten-
dendo á Directiva Hábitats 
de 1992 e á Directiva Aves 
de 1979. Representa a con-
tribución europea á Rede 
Esmeralda creada en base 

ao Convenio de Berna. Na 
Galiza representa un 12 % do 
territorio, mentres que a nivel 
estatal un 27 %. O Plan Direc-
tor da Rede Natura 2000 é 
o principal instrumento para 
a planificación, ordenación 
e xestión destes espazos na 
Galiza e ten como obxectivo 
principal manter ou, de ser 
necesario, restablecer o esta-
do de conservación dos há-
bitats naturais e das especies 
de flora e fauna consideradas 
de interese.

estratexias para manter o es-
tado favorábel dos hábitats e 
mesmo para reverter estados 
desfavorábeis. A superficie de 
hábitats prioritarios inclúese 
nun cuartel protector cuxo 
obxectivo principal é a con-
servación de grandes super-
ficies de queirogais húmidos 
atlánticos (4020*) con Erica 
mackayana e dos mosaicos 
con hábitats de turbeira (7110* 
e 7130*).

A posta en práctica do pro-
xecto de ordenación no mar-
co de LIFE in Common Land 
permitiu ademais a aplicación 
demostrativa do sistema de 
pagamentos por resultados 

de conservación de hábitats. 
Mediante este instrumento, 
a comunidade optou e final-
mente recibiu un pagamento 
polas súas 116 ha de hábitats 
de interese comunitario priori-
tarios situados en Rede Natu-
ra 2000. Posto que a metade 
da superficie presentaba un 
estado de conservación favo-
rábel, a comunidade recibiu o 
pago máximo. As actuacións 
demostrativas de conserva-
ción executadas no marco do 
proxecto tamén facilitaron que 
parte da superficie con estado 
de conservación desfavorábel 
acabase por recibir o máximo 
importe.

